
  Қарағанды облысы  білім басқармасының  Приозерск  қаласы  білім бөлімінің  Мобильді  консультациялық пункт  бойынша «Балақай» бөбекжайында  «Тәрбие  бесігі» жобасын іске асыру  жоспары бойынша «Бала жадын дамытудың  қызықты тәсілдері» атты  тақырыпта танымды шығармашылық  шеберхана  өткізілді.
Мақсаты: Ата-аналарды  білім беру  процесіне  тарту, балалардың  шығармашылық және  танымдық қабілеттерін жетілдіру.


Танымдық-шығармашылық шеберхана

Тақырыбы: «Бала жадын дамытудың қызықты тәсілдері»

Мақсаты: Балалардың есте сақтау (көру, есту, қимыл-қозғалыс) қабілеттерін ойын арқылы дамыту;

Ата-аналарды білім беру процесіне тарту, үй жағдайында қолдануға болатын әдістермен таныстыру;

Балалардың шығармашылық және танымдық белсенділігін арттыру.

Міндеттері:

     Жадты дамытуға арналған тиімді, қызықты ойындар мен жаттығуларды көрсету;
    Ата-ана мен бала арасындағы өзара әрекеттестікті күшейту;
    Шығармашылық тапсырмалар арқылы ойлау, қиял және зейінді жетілдіру.


1. Кіріспе бөлім

Шеберхананың мақсаты мен маңыздылығы.

Мақсаты: 
· Балалардың  жадын ойын  және  шығармашылық әрекет арқылы  дамыту,  ата-аналарды  білім беру  процессіне белсенді  қатыстыру және үй  жағдайында  қолдануға  болатын  тиімді  тәсілдермен  таныстыру.

Маңыздылығы:
· Мектепке дейінгі жаста  баланың   жад қабілеті қарқынды дамиды, осы кезеңде дұрыс бағыт беру өте  маңызды.
· Жадтың дамуы баланың  сөйлеуіне,  ойлауына,  зейініне  және  оқу дағдыларына тікелей әсер  етеді.
· Шеберхана  барысында  ата-ана мен бала  бірге  әрекет  етіп, өзара қарым-қатынасы нығаяды.
· Баланың  шығармашылық және танымдық  белсенділігі артады.

«Жад деген не?» – ата-аналарға қысқаша психологиялық түсіндірме.

Жад – баланың көргенін, естігенін, сезгенін және жасаған іс-әрекетін  есте сақтап, қажет кезде қайта жаңғырта алу қабілеті.

Яғни жад арқылы бала:

· жаңа сөздерді үйренеді;

· өлең мен тақпақты жаттайды;

· күнделікті дағдыларды меңгереді;

· алған білімін өмірде қолданады.


Жадтың негізгі түрлері:

👀 Көру жад – сурет, пішін, түстерді есте сақтау;

👂 Есту жад – сөз, дыбыс, өлең, әуенді есте сақтау;

✋ Қимыл-қозғалыс жад – әрекет, қозғалыс арқылы есте сақтау;

❤️ Эмоциялық жад – жағымды сезіммен байланысты ақпараттың жақсы сақталуы.


Маңыздысы:
Баланың жадын мәжбүрлеп жаттату емес, оны ойын, қозғалыс, эмоция және қарым-қатынас арқылы дамыту ең тиімді жол болып табылады.

Ата-ана балаға бірге ойнап, сөйлесіп, қызығушылығын қолдаса,  жад та, ойлау да, сөйлеу де табиғи түрде дамиды.

2. Практикалық бөлім (ата-ана + бала)

Жадты дамытатын қызықты тәсілдер:

· «Есте сақта да тап» ойыны
Заттарды 30 секунд қарап, жасырып, есіне түсіру.

🎨 Шығармашылық сурет.  
Дәстүрден тыс айнаға сурет салу.
Көрнекілік құралдар: айна, түрлі түсті бояулар, кисточкалар.

📦 «Сиқырлы қорапша»
Қораптағы заттарды қолмен сезіп, сипаттау және атау.

· «Сабынды көпіршіктер» 
Көрнекі құралдар: ыдыс жууға арналған сұйық сабын, су, бос пластмассалық ыдыстар, сүлгілер, резинке.

· «Су астындағы жануарлар»
Көрнекілік құралдар: ыдыс, су, теңіз жануарлары суреттері, стакан.


3. Ата-аналарға кеңес

· Үйде жадты дамытуға арналған 5 минуттық ойындар;
· Телефон мен теледидарды шектеудің маңызы;
· Баланы мақтау мен қолдаудың рөлі.


4. Қорытынды 

Кері байланыс (ата-аналардың пікірлері)

«Жадты дамыту – күнделікті ойыннан басталады» деген қорытынды ой.
Бұл шеберхана – баланың  жадын  дамытуға  арналған  қарапайым  ойындардың  үлкен  нәтиже беретінін көрсететін,  ата-ана мен  баланы  біріктіретін  маңызды тәжрибе алаңы.


Күтілетін нәтиже:

· Балалардың есте сақтау, зейін және ойлау қабілеттері дамиды;
· Ата-аналар бала жадын дамыту тәсілдерін тәжірибеде қолдана алады;
· Бала мен ата-ана арасындағы қарым-қатынас нығаяды.

